110 Nr. 3: Ein kurzer Bericht vom Interim (1548)

Vnd ,,wer bis ans end beharret, wirdt seelig werden.“%® Vnd Paulus zun
Hebre. am 12. sagt: ,,Die rechten Kinder werden gezuchtiget; die aber, so
nicht gezuchtiget werden, sind nicht recht Gottes Kinder, sondern
Basharte.“% Jtem, es mussen alle Gottseeligen dem Herren Christo durch das
Creutz gleichformig werden vnd also eingehen jnn das ewige leben, wie
sulchs die gantze Heylige Schrifft reichlichen zeigt, als Acto 14: ,,.Durch viel
trubsal mussen wir in das Reich Gots gehen.*“! Jtem 2 Timo. 3: ,,Alle, die
Gottselig leben wollen in Christo Jesu, mussen verfolgung leiden.“*? Jtem 1.
Pet. 4: ,Jhr lieben, lasset euch die hietze, so euch begegnet, nicht befremb-
den — die euch widderferet, das jhr versucht werdet —, als widderfur euch
etwas seltzams, sondern frewet [C 1v:] euch, das jhr mit Christo leidet, auff
das jhr zur zeyt der offenbarung seiner heerlichkeit Freude vnd wonne haben
moget. Selig seid jhr, wenn jhr geschmehet werdet vber dem Namen Chri-
sti.“3 Jtem: ,,Wer mein Junger sein wil, der verleugne sich selbst vnd neme
sein Creutz auff sich vnd folge mir nach.“* Jtem 2. Timo. 2: ,,Das ist jhe
gewislich war: Sterben wir mit, so werden wir mit leben; dulden "wir mit,”
so werden wir mit herschen; verleugnen wir, so wird ehr vns auch verleug-
nen.9>

Vnd vom Son Gots vnserm lieben Herren Christo Jesu stehet also geschrie-
ben Lucae ulti.: ,,Muste nicht Christus also leiden vnd in seine heerlickheit
eingehen?*“® Jtem Jesus Syrach 2: ,,Mein Kind, wiltu Gots diener sein, so
schicke dich zur anfechtunge; halt fest vnd leide dich?” vnnd wancke nicht,
wen man dich dauon locket, halt dich an Gott vnd weiche nicht, auff das du
jmmer stercker werdest. Alles was dir widderferet, das leide vnd sey gedul-
dig in allerley trubsal. Dann gleich wie Gold durch fewr, also werden die, so
Gott gefallen, durchs fewr der trubsal bewert; vertrawe Gott, so wird ehr dir
aushelffen, richte deine wege vnd hoffe auff jhn.“*® Marci. 10: ,,Wer sein
leben findet, der wirdts ver-[C 2r:]lieren, vnd wer sein leben verleurt vmb
meintwillen, der wirds finden.“*® Derhalben wache vnd stehe fest im glau-
ben'% vnd bite fur dich, fur mich vnd fur die gantze Christliche Kirchen.

